
ESTABLEZIMENDU TURISTIKO HARTZAILEEN INKESTA. Hotelak izan ezik. 2022ko ekaina 

 

Euskal AEko landetxeetan erregistratutako sarrerak eta ostatu-
gauak % 55,2 eta % 59,9 igo dira, hurrenez hurren, 2022ko 

ekainean  
 

Apartamentu turistikoetan, sarreren eta ostatu-gauen gehikuntzak bikoiztu egin dira 
aurreko urtekoen aldean 
 
Euskal AEko landetxetako sarrerak eta ostatu-gauak, 2022ko ekainean, 16.127 eta 38.285 izan 
dira, hurrenez hurren. Zifra horiek % 55,2ko eta % 59,9ko urte arteko hazkundea dakarte, hurrenez 
hurren, Eustatek landutako datuen arabera. 
 

 
 
Euskal AEko landetxeetan 2022ko ekainean erregistratutako sarreren % 78,9k eta ostatu-gauen % 

76,0k estatuko jatorria izan dute. Hala ere, aurreko hilabeteetan bezala, atzerritar jatorriko 
pertsonen sarrerek eta ostatu-gauek izan duten hazkundea bereziki esanguratsua izan da, aurreko 
urteko ekainean baino 2.679 sarrera eta 7.686 ostatu-gau gehiago erregistratu baitira. 
 
2022ko ekainean, sarrerak eta ostatu-gauak % 56,9 eta % 47,0 gehitu dira, hurrenez hurren, 
Araban. Bizkaian sarrerak % 105,2 gehitu dira eta ostatu-gauak % 79,4. Gipuzkoan, azkenik, 
2021eko ekainaren aldean % 33,0 gehitu dira sarrerak eta % 55,2 ostatu-gauak. 
 
Mota horretako establezimenduetako batez besteko egonaldia 2,37 egunekoa izan da 2022ko 
ekainean, 2021eko hil berean izandako 2,30 eguneko batez besteko egonaldia baino zertxobait 
luzeagoa.  

Plazen eta gelen okupazio-mailek urte batetik bestera ehuneko 8,9 eta 10,1 puntu egin dute gora, 
hurrenez hurren; plazen arabera neurtuta % 27,8 igo dira eta gelen arabera neurtuta % 32,7. 
 
Apartamentu turistikoei dagokienez, 2022ko ekainean, sarrerak eta ostatu-gauak 14.498 eta 
49.394ra iritsi dira, hurrenez hurren. Aurreko urteko ekainaren aldean, sarreren urte arteko 
hazkundea % 139,2koa izan da eta ostatu-gauena % 106,6koa. 
 

 
 
Atzerriko bisitarien kopurua, 2022ko ekainean, Euskal AEko apartamentu turistikoetako sarrera 
guztien % 38,2 eta ostatu-gauen % 39,6 izan da, urte artean atzerritar jatorriko 4.753 sarrera eta 
14.913 ostatu-gau gehiago izan ondoren. 
 
Mota honetako establezimenduetako batez besteko egonaldia 3,41 egunekoa izan da 2022ko 
ekainean, 2021eko ekainean izandakoa (3,94 egun) baino laburragoa. 
 
Lurralde historikoei dagokienez, 2022ko ekainean, batez besteko egonaldia 6 egunetik gorakoa 
izan da Araban, 4,91 egunekoa Gipuzkoan, eta 2,33 egunekoa Bizkaian. 
 
Plazen araberako okupazio-maila, Euskal Autonomia Erkidegoan, % 38,5era iritsi da, hau da, 
ehuneko 15,4 puntu igo da 2021eko ekainarekin alderatuta. Apartamentuen arabera neurtuta, 
okupazio-maila, urte arteko ehuneko 22,3 puntuko igoeraren ondoren, % 65,5ean kokatu da.  
 
 
 
 
 
 
 
 
 



 

 

 
            ETH_Hie. 2022ko EKAINA 

 

Orrialdea: 3 (3) 

EUSKAL  ESTATISTIKA  ERAKUNDEA 

INSTITUTO VASCO DE ESTADÍSTICA 

Informazio-oharrak 
 
Landetxeen ETHren erantzun-tasa % 92,3koa izan da eta apartamentu turistikoena % 85,6koa 
2022ko ekainean. 
 
Eustatek eskerrak ematen dizkie inkesta honetan parte hartu duten establezimendu guztiei. 
 
 
 
 
 Argibide gehiago nahi izanez gero: 
Eustat - Euskal Estatistika Erakundea / Instituto Vasco de Estadística  
Donostia-San Sebastián kalea 1, 01010 Vitoria-Gasteiz 
Prentsa-zerbitzua: Tel.: 945 01 75 62  


